
KONTRATU AURREKO INFORMAZIOA

Aurrezki-plana

Kontratu Aurreko Informazioari buruzko dokumentu honetan (aurrerantzean, “dokumentua” edo
“Kontratu aurreko informazioa”) letra lodiz nabarmendutako informazioa bereziki garrantzitsua
da.

Kontratu aurreko informazio hau hobeto uler dezazun, letra etzanez idatzitako kontzeptuak
dokumentu honen amaieran dagoen glosarioan aurkituko dituzu azalduta. Zalantzarik izanez gero,
galdeiguzu.

Dokumentu hau adierazitako egunean egin da, zure informazio-eskaerari erantzuteko. Ez da
eskaintza loteslea bankuari dagokionez.

Dokumentu honen edukiari buruzko azalpen gehiago behar izanez gero, jo zuzenean zure
kudeatzaile komertzialarengana edo, bestela, “Bankuari buruzko informazioa” atalean
adierazitako baliabideak erabil ditzakezu.

Gainera, banku-zerbitzu ohikoenen tarifei buruzko informazioa (5/2012 Zirkularraren 1. eranskina
—5/2012 Zirkularra, ekainaren 27koa, Espainiako Bankuarena, kreditu-erakundeei eta ordainketa-
zerbitzuen hornitzaileei zuzendua, banku-zerbitzuen gardentasunari eta maileguak ematean izan
beharreko erantzukizunari buruzkoa—) ere aurkituko duzu www.kutxabank.es webgunean.

BANKUARI BURUZKO INFORMAZIOA

e |dentitatea / Izen komertziala: Kutxabank SA

e |IFZ: A95653077

e Helbide soziala: Kale Nagusia 30 - 48009 - Bilbo

e Telefono-zenbakia: 900 445 566

e Helbide elektronikoa: info@kutxabank.es

e Webgunearen helbidea: www.kutxabank.es

e Bezeroen Arreta Zerbitzuarekin harremanetan jartzeko datuak: Kutxabank — Bezeroen
Arreta Zerbitzua, Kale Nagusia 30-32, 2. solairua 48009 Bilbo,
atencion.cliente@kutxabank.es

e Bizkaiko Merkataritza Erregistroko erregistroa: 5226. liburukia, O liburua, BI-58729
orria, 1. folioa, 1. erregistroa.

e Gainbegiratze-agintaritza: Espainiako Bankua. Espainiako Bankuaren Erakundeen
Erregistro Ofizialean erregistratuta, 2095 kodearekin.

PRODUKTUAREN INFORMAZIOA

Produktuaren izena Korner plana (aurrerantzean, “Plana”).

Aurrezki-plan bat da, 18 urtetik 30 urtera bitarteko bezeroei
zuzentzen zaie, eta aurrezten duzun dirua aldizkako eta aparteko

Produktu mota

ekarpenen bitartez metatzeko aukera ematen du. Titular bat baino
gehiago onartzen ditu.

Epea

Mugagabea. Hau da, ez du amaiera-datarik. Titularren batek 31 urte
betetzen dituenean, bankuak planaren interes-tasa eta gainerako
baldintzak aldatuko ditu eta aurrezki-kontu bihurtuko du. Epeari
buruzko informazio gehiago nahi izanez gero, zoaz Kontratu
aurreko informazio honen 3. atalera.

Likidazioaldia

Urtean behin, zure planean.

Zenbateko ordainsaria
izango du zure planak?

Interesak kalkulatzeko, likidazioaldian izandako batez besteko saldoa
hartuko da kontuan.

Urteko batez besteko saldoari aplikatuko zaion ITN edo interes-tasa
nominala honako hau izango da:

e Euriborraren % 60a, kontratatu den egunaren edo urteurren
bakoitzaren aurreko egunetik urtebetera (1), likidazioaldi
osoan.

e Euriborraren % 70a, kontratatu den egunaren edo urteurren
bakoitzaren aurreko egunetik urtebetera (1), baldin eta
likidazioaldi bat amaitzean planak kuota aktibo bat badu eta
likidazioaldi horretan aldizkako ekarpenak egin badituzu,
gutxienekoak honako hauek izanik: 10 euro hilean, edo 30
euro hiru hilean behin, edo 60 euro sei hilean behin, edo 120
euro urtean.

Kontratu aurreko informazio honen 5. puntuan definitzen da
Euriborra.

Urteko Tasa Baliokidea (aurrerantzean, “UTB”) Kontratu aurreko
informazio honen 5. puntuan adierazitako formularen arabera
kalkulatzen da.

1. adibidea: plan baten hasierako saldoa 1.000 € izanik, aldizkako
ekarpenik gabe, eta Euriborra 2025/06/05tik (kontratazioaren
aurreko egunetik) urtebetera % 2,044 izanik, kasu horretan, planaren
errentagarritasuna % 1,226ko UTBa izango litzateke.

2. adibidea: plan baten hasierako saldoa 1.000 € izanik, aldizkako
ekarpenak egin dira hil bakoitzaren lehen egunean 60 € sartuta, eta
Euriborra 2025/06/05tik (kontratazioaren aurreko egunetik)
urtebetera % 2,044 izanik, kasu horretan, planaren
errentagarritasuna % 1,430ko UTBa izango litzateke.

Aldizkako ekarpenak

Borondatezkoak dira.

Aldizkakotasuna: hilean behin, hiru hilean behin, sei hilean

behin eta urtean behin.

Zenbatekoa: edozein izan daiteke. Aurreko atalean
zehaztutako aparteko ordainsaria lortu ahal izateko, hilean
gutxienez 10 euroko kuota bat izan behar duzu aktibo, edo
zenbateko horren baliokidea hiru hilean, sei hilean edo urtean
behin.

Data: bankuarekin adostu eta kontratuan agertzen dena.
Ekarpenaren zenbatekoa zuk adierazten duzun kontuan
zordunduko da, adierazten duzun aldizkakotasunarekin.
Urteko aldakuntza: urtez urte, adierazten duzun ehunekoan
handituko dira ekarpenak. Ekarpenak urte bakoitzeko KPlaren
arabera errebalorizatzea erabaki dezakezu, edo beste edozein
ehunekotan edo zenbatekotan.

Aldaketak: edozein unetan alda dezakezu bai zenbatekoa, bai
aldizkakotasuna, bai urteko aldakuntza. Aldizkako ekarpenak
automatikoki egingo dira, bulegoetan ezer egin gabe.

Aparteko ekarpenak

Aparteko ekarpenak egin ditzakezu, hau da, dirua sartu planean

noiznahi eta edozein zenbatekotan.

Likidezia

Dirua atera daiteke, noiznahi eta edozein zenbatekotan.

Kontratazio-kanala

Bulegoak, online banka eta banka mugikorra.

INFORMAZIO INTERESGARRIA

1. DIRU-SARRERAK ETA DIRU-ATERATZEAK

Planaren helburua aurrezten duzun dirua metatzea da, lotutako kontu batetik planera
egiten dituzun aldizkako ekarpenen bitartez.

Aparteko ekarpenak ere egin ahal izango dituzu, hau da, planean dirua sartu, noiznahi
eta edozein zenbatekotan.

Plana kontratatutakoan, planari dagokion edozein eragiketa egin ahal izango duzu bai
bulegoan, bai bankuak horretarako prestatutako urrutiko kanalen bitartez, hala nola
kutxazainak, Kutxabank telefono-zerbitzua, Kutxabank Banka Mugikorra edo
www.kutxabank.es webgunea, edo etorkizunean prestatzen diren kanalak.

Planak erabilera mugatua du, aurrezteko produktua delako; horregatik, eragiketa
hauek egin ditzakezu, ez besterik:

e Abonu-eragiketak:
o Eskudirua sartzea txekeen edo ordaindukoen bitartez, horretarako
prestatutako kanaletan.
o Dirua jasotzea bankuko kontu batetik bestera.
o Nazioko eta nazioarteko transferentziak jasotzea.
e Dirua ateratzeko eragiketak:
o Eskudirua ateratzea.
o Dirua bankuko kontu batetik bestera intsuldatzeko aginduak, horretarako
prestatutako kanalen bitartez.
o Nazioko eta nazioarteko transferentzien jaulkipenak, horretarako
prestatutako kanalen bitartez.

Planean ezin izango duzu inolako ordainketarik helbideratu, hala nola ordainagiriak,
zergak, nominak, gizarte-aseguruak edo helbideratutako zordunketak, besteak beste. Era
berean, ezin izango duzu taloitegi, txeke edo libretarik jaulki, ezta plana txartelei lotutako
kontutzat erabili ere.

2. LOTUTAKO ZERBITZUAK

Kontratu hau Ageriko kontu bati lotu behar diozu, betiere zu zeu kontu horren titular,
baimendu edo ordezkari izanik.

Lotutako kontua noiznahi alda dezakezu. Lotutako kontua aldatzen baduzu, zu zeu
titular, baimendu edo ordezkari zaren beste kontu bat adierazi beharko duzu,
intsuldaketak egin ahal izateko edo planaren zenbatekoa sartu ahal izateko
mugaeguna iristen denean, betiere lotutako kontu horren baldintzen arabera.

Gainera, titular zaren aldetik, zuk zeuk, edo zure ordezkariak edo planari lotutako
kontuko baimenduek planari lotutako kontu batetik egiten diren aldizkako ekarpenak
aldatu edo eten ahal izango dituzue, noiznahi eta arrazoia adierazi gabe.

Hala ere, planaren titular zaren aldetik, lotutako beste kontu bat izenda dezakezu
aldizkako ekarpenak egiteko.

Lotutako kontuaren baldintzak dagokion kontratuan adostu dituzunak izango dira.

Interes, komisio eta gastuak aipatzen direnean, Kontratu aurreko informazio honen 6.
puntuarekin bat etorrita aipatzen dira, gerora egin daitezkeen aldaketak aldaketa.

3. KONTRATUAREN IRAUPENA

Titularretako batek 31 urte betetzen dituen arte iraungo du kontratuak, baina noiznahi
ezeztatu ahal izango duzu kontratua, bankuari aldez aurretik jakinarazi behar izan gabe.
Kontratu aurreko informazio honen 6. puntuan aurreikusitakoari atxikiko zaizkio
ezeztapenak.

Titularren batek 31 urte betetzen dituenean, bankuak planaren interes-tasa eta
gainerako baldintzak aldatuko ditu eta aurrezki-kontu bihurtuko du.

KOMISIOAK ETA GASTUAK

Planaren kontratuan eta bankuaren Tarifa Liburuan adierazitako komisioak eta gastuak
kobratuko dizkizu bankuak, lotutako kontuan zordunduta. Liburu hori
http://www.kutxabank.es webgunean dago eskura.

Etorkizunean legez ezarritako komisio eta gastu berriak sortzen badira, horiek ere
aplikatu ahal izango dira, planak ez duenez iraupen finkorik. Komisio eta gastu horiek
bakoitzerako adierazitako egunean ordainduko dira. Ez bada datarik zehaztu, interesak
likidatzen direnean ordainduko dira.

Adierazitako komisioez gain, zure planarekin egiten dituzun eragiketa eta zerbitzuei
dagozkien komisioak ere kobratuko ditu bankuak. Komisio horiek planaren Baldintza
Partikularretan zehaztu dira. Kontratu honetan aurreikusitako komisio edo gastu guztiak
zure lotutako kontuan zordunduko dira.

ORDAINSARIA

Interesak urtean behin likidatuko dira, plana kontratatu zenuen egunetik zenbatzen
hasita.

Likidazioaldian izan duzun batez besteko saldoaren (aurrerantzean, BBS) gainean
kalkulatuko dira interesak.

Urteko BBSari aplikatuko zaion interes-tasa nominala (aurrerantzean, “ITN”) honako hau
izango da:

Euriborraren (edo horren ordezko erreferentzia ofizialaren) % 60a, kontratatu den
egunaren edo urteurren bakoitzaren aurreko egunetik urtebetera (1), likidazioaldi osoan.
Kontratu honi dagokionez, Euriborra aipatzen denean Espainiako Bankuak urtarrilaren
28ko 1/2021 Zirkularrean eta 5/2012 Zirkularraren =5/2012 Zirkularra, ekainaren 27koa,
Espainiako Bankuarena, kreditu-erakundeei eta ordainketa-zerbitzuen hornitzaileei
zuzendua, banku-zerbitzuen gardentasunari eta maileguak ematean izan beharreko
erantzukizunari buruzkoa— 8. eranskinean xedatutakoarekin bat etorrita aipatzen da.
Batzordearen 2016ko abuztuaren 11ko 2016/1368 Exekuzio-Erregelamenduaren (EB)
eranskinean jasota dagoen Euribor® erreferentzia-indizearen eguneroko balioen
hilabeteko batezbesteko aritmetikoa da euriborra. Eranskin horren bitartez,
Erregelamenduak finantza-merkatuetan erabiltzen diren ezinbesteko erreferentzia-

indizeen zerrenda ezartzen da, Europako Parlamentuaren eta Batzordearen 2016/2011
Erregelamenduaren (EB) arabera. Indizeak hamabi hilabeteko epealdiko Euriborrari®
egiten dio erreferentzia.

Batezbestekoak European Money Markets Institute (aurrerantzean, “EMMI”)
erakundeak kalkulatzen ditu, eta bere webgunean argitaratzen dira, edo informazio hori
zabaltzeko edozein hedabidetan. EMMIk ez baditu datu horiek argitaratzen, Espainiako
Bankuak kalkulatu eta argitaratuko ditu hileko batezbestekoak. Interesak kalkulatzeko,
zure kontuko sarreren eta gastuen partidak baloratuko dira, aplikatu beharreko
balorazio-arauen arabera; kontratu honekin batera ematen dira arau horiek.

UTB aldakorra 5/2012 Zirkularrean zehaztutako formularen arabera kalkulatzen da
(5/2012 Zirkularra, ekainaren 27koa, Espainiako Bankuarena, banku-zerbitzuen
gardentasunari buruzkoa). UTB aldakor hori kalkulatzeko, erreferentziako indizeak ez
direla aldatzen suposatu dugu; beraz, interes-tasak berrikusten direnean aldatu egingo
da.

Likidazioaldi bat amaitzean planak kuota aktibo bat badu eta likidazioaldi horretan
aldizkako ekarpenak egin badituzu, gutxienekoak honako hauek izanik: 10 euro hilean,
edo 30 euro hiru hilean behin, edo 60 euro sei hilean behin, edo 120 euro urtean; kasu
horretan, urte horretako interesen likidazioan saldo guztien batez bestekoa euriborraren
% 70era ordainduko da, kontratatu den egunaren edo urteurren bakoitzaren aurreko
egunetik urtebetera (1).

Interesak urtero kalkulatuko dira, eta zure planari gehituko zaizkio kontratatu zenuen
egunetik aurrera.

KONTRATUA ALDATZEA ETA SUNTSIARAZTEA

Kontratuaren baldintzetan aldaketaren bat eginez gero, aldaketa indarrean jartzea
espero den eguna baino gutxienez bi hilabete lehenago emango dizu bankuak horren
berri, banaka eta formatu iraunkor batean (hau da, edukia aldatu ezin den formatu
batean, gorde ahal izateko).

Aldaketa indarrean jarri aurretik ez badiozu bankuari adierazten ez zaudela aldaketa
horrekin ados, aldaketa onartzen duzula ulertuko du bankuak; desadostasuna
adierazteko, jakinarazpena zuri helarazteko bide bera erabili beharko duzu.

Bankuak proposatutako aldaketekin ados ez bazaude, kontratua berehala eta inolako
kosturik gabe ezezta dezakezu, betiere aldaketak indarrean jarri aurretik egiten
baduzu.

Dena den, argiki zure onerako diren aldaketa guztiak (adibidez, komisio batean
beherapena egitea) berehala aplikatuko dira. Kasu horietan, horren berri emango
dizugu aldaketa egin osteko lehen jakinarazpenean.

Aurrez zurekin adostutako interes-tasetan edo erreferentzietan aldaketarik izanez
gero, aldaketa horiek berehala aplikatuko dira eta bankuak horren berri emango dizu.

Titularren batek 31 urte betetzen dituenean, bankuak planaren interes-tasa eta
gainerako baldintzak aldatuko ditu eta aurrezki-kontu bihurtuko du.

Kontratua urrutitik sinatzen baduzu, 14 egun naturaleko epea izango duzu kontratuan
atzera egiteko. Ez duzu arrazoiei buruzko azalpenik eman beharko, ezta penalizaziorik
ordaindu beharko ere. Kontratua sinatzen duzun unean hasiko da kontatzen atzera
egiteko eskubidea baliatzeko epe hori.

Horretarako, bankuarekin harremanetan jarri beharko duzu, eta kontratua ezeztatu
nahi duzula adierazi 900 44 55 66 telefono-zenbakira deituta; edo gutun ziurtatu
urgente bidez idazki bat bidalita helbide honetara: Kutxabank, Kale Nagusia, 30-32 —
48009 Bilbo; edo Kutxabank Telefono Zerbitzura deituta.

Bankuak lehenbailehen eta, gehienez ere, 30 egun naturaleko epean itzuliko dizu
kontratu honen esparruan ordaindu duzuna. Bankuak zure ezeztapen-jakinarazpena
jasotzen duen egunean hasiko da epe hori kontatzen.

7. GORDAILUEN BERME-FONDOA

Kontratua babestuta dago; hain zuzen ere, Kreditu Erakundeen Gordailuen Berme
Fondoak (aurrerantzean, “GBF”) babesten du, salbuespen izanik Kreditu-erakundeen
Gordailuak Bermatzeko Funtsei buruzko abenduaren 20ko 2606/1996 Errege
Dekretuaren (aurrerantzean, “2606/1996 Errege Dekretua”) 4.1 eta 4.4 artikuluetan
adierazitako kasuak.

Babes horren muga 100.000 € da bezero eta erakunde bakoitzeko, Kreditu-erakundeen
Gordailuak Bermatzeko Funtsa eratzen duen urriaren 14ko 16/2011 Errege Lege
Dekretuan (aurrerantzean, “16/2011 Errege Lege Dekretua”) edo hura aldatzen duen
geroagoko arau orotan xedatzen den moduan.

Hona hamen GBFarekin harremanetan jartzeko datuak:

- Egoitzaren helbidea: C/José Ortega y Gasset, 22-42 planta, 28006 Madrid
- Harremanetarako telefono-zenbakia: +34 91 431 66 45

- Interneteko helbidea: www.fgd.es

- Helbide elektronikoa: info@fgd.es

Bankuari dirua zor badiozu, zorraren zenbatekoa deskontatuko da bermatutako
zenbatekoa kalkulatzean, 2606/1996 Errege Dekretuaren 7. artikuluan xedatutakoari
jarraikiz.

www.kutxabank.es webgunean aurkituko duzu Gordailugileentzako Informazio
Inprimakia, baita GBFari buruzko informazio gehiago ere.

8. ERREKLAMAZIOAK

Gorabeheraren bat baduzu, bankuko zure bulegora joan zaitezke konponbide baten
bila. Ematen dizuten erantzuna ez bada zure gustukoa, bankuko Bezeroen Arreta
Zerbitzura (aurrerantzean, “BAZ”) idatz dezakezu, helbide honetara: Kale Nagusia 30-
32, 2. solairua, 48009 - Bilbo. Agintaritza eskudunean (hau da, Espainiako Bankuan,
Balore Merkatuaren Batzorde Nazionalean edo Aseguru eta Pentsio Funtsen
Zuzendaritza Nagusian, kasuan kasu, produktuaren arabera) kexa edo erreklamazioa
aurkeztu aurretik, prozedura honi jarraitu behar diozu.

Idazkia BAZera bidal dezakezu, honako kanal hauetakoren bat erabilita:

- Aurrez aurre, zure erreklamazioa bankuaren edozein bulegotan aurkez dezakezu.

- Postaz, zure idazkia honako helbide honetara bidal dezakezu: Kutxabank - Bezeroen
Arreta Zerbitzua; Kale Nagusia 30-32, 2. solairua; 48009 Bilbo

- Posta elektronikoz; ziurtagiri digital bat baldin baduzu, mezu bat bidal dezakezu helbide
honetara: atencion.Cliente@grupokutxabank.com.

- Urrutiko zerbitzuaren kontratua baduzu, dagokion inprimakia bete dezakezu Online
Bankan edo bankuaren webgunean.

Zure erreklamazioak ordainketa-zerbitzuekin zerikusia badu, bankuak hamabost (15)
egun balioduneko epean erantzungo dizu, betiere erreklamazioa jasotzen duen
egunetik kontatzen hasita.

Salbuespenezko egoeretan, hamabost (15) egun baliodunetan erantzun ezin badizugu,
behin-behineko erantzun bat jasoko duzu atzerapenaren arrazoia azaltzeko, eta behin
betiko erantzuna noiz emango dizugun zehaztuko dizugu. Nolanahi ere,
kontsumitzailea bazara, behin betiko erantzuna jasotzeko epea ez da hilabete batetik
(1) gorakoa izango. Ez bazara kontsumitzailea, ezta mikroenpresa ere, behin betiko
erantzuna jasotzeko epea ez da bi (2) hilabetetik gorakoa izango.

BAZn kexa edo erreklamazioa aurkeztea ezinbesteko urratsa da, zure kexa edo
erreklamazioa agintaritza eskudunean aurkeztu aurretik egin beharrekoa, betiere
BAZren erantzuna ez bada zure gustukoa, edo erantzuna ezarritako epean ematen ez
badizute.

Kutxabank ez dago atxikita inolako kontsumoko arbitraje-batzorderi, kontratu honi
loturiko gatazkak konpontzeko.

9. KOMUNIKAZIOAK

Zure kontratua indarrean dagoen bitartean, edozein unetan eska diezaiokezu bankuari
zure kontratuen baldintza orokorren kopia bat, paperean edo modu seguruan gorde
dezakezun formatu batean; era berean, zure kontuetako zordunketak eta abonuak
kalkulatzeko eta erregistratzeko moduari buruzko arauak ere eska ditzakezu.

Gainera, baldintza horiek bankuaren webgunean ere badaude, noiznahi kontsultatu
ahal izateko: www.kutxabank.es

Kutxabank zurekin harremanetan jarriko da eskura duen edozein bitarteko telematiko
edo elektroniko erabilita, Banka Multikanaleko bere zerbitzu operatiboak barne:
Online Banka, mugikorra eta abar, SMS mezuak edo bankuaren erregistroetan
agertzen diren zure helbideetakoren batera mezua bidalita. Horrelakoetan,
segurtasuneko betekizunak, aplikatu beharreko arauak eta/edo kontratu-harremanak
behar bezala garatzeko beharrezkoak direnak beteko dira beti.

Bankuari noiznahi eska diezaiokezu jakinarazpenak telematikoki edo elektronikoki ez
bidaltzeko. Kasu horretan, baliteke bankuak paperezko jakinarazpenak zure etxera
helarazteko gastuak kobratzea. Hala ere, arrazoi operatibo eta/edo teknikoengatik edo
indarreko arauen ondoriozko eskakizunengatik, bankuak ordezko beste kanal batzuk
aukeratu ahal izango ditu (adibidez, posta arrunta) informazioa helarazteko. Hori
gertatzen bada, ez dizkizu kostu horiek jasanaraziko, araudian aurreikusitako kasuetan
izan ezik.

Era berean, kontratu honi dagokionez, bankuarekin harremanetan jarri ahal izango
duzu edozein komunikazio, zalantza edo kontsulta helarazteko. Horretarako, bankuak
eskaintzen dizun edozein kanal hauta dezakezu: bulegoak, Online Banka eta abar.

Gainera, sinatu dituzun kontratuak gauzatzeari edo haien barruan eginiko transakzioei
buruzko abisuak, alertak eta/edo aurrekoetan sartzen ez den edozein informazio mota
helarazi ahal izango dizu bankuak, zuk bankuari adierazitako edozein bide telematiko
edo elektroniko erabilita, baldin eta bankuaren ustez zuretzat interesgarria izan
badaiteke.

Bankuarekiko harremanak gaztelaniaz egin ditzakezu: komunikazioak, kontratua
sinatzea, dokumentuak eta informazioa jasotzea; eta, autonomia-erkidegoko araudian
aurreikusten bada, Espainiako Estatuak ofizialtzat onartutako beste hizkuntza
batzuetan ere bai.

Kontuaren titular bakarra ez bazara, titularretako bati edo berariaz adierazitako
helbidera bidaltzen den jakinarazpena denentzat izango da balekoa, nahiz eta titular
bakoitzak bere aldetik informazioa jasotzeko eskubidea izan.

10. LEGEDIA

Kontratua Espainiako Legeak arautzen du eta, zehazki, honako arau hauek: 19/2018
Errege Lege Dekretua, azaroaren 23koa, Ordainketa Zerbitzuena eta Finantza Arloko
Presako beste Neurri batzuena (aurrerantzean, “19/2018 Errege Lege Dekretua”);
ECE/1263/2019 Agindua, abenduaren 26koa, ordainketa-zerbitzuei aplikatzekoak
zaizkien baldintzen eta informazio-betekizunen gardentasunari buruzkoa
(aurrerantzean, “ECE/1263/2019 Agindua”). Kontsumitzailea bazara, honako hauek
ere aplikatuko dira: 5/2012 Zirkularra, eta EHA/2899/2011 Agindua, urriaren 28koa,
banku-zerbitzuen gardentasunari eta bezeroen babesari buruzkoa (aurrerantzean,
“EHA/2899/2011 Agindua”).

Korner aurrezki-planeko terminoen glosarioa

Jarraian, Korner aurrezki-planaren dokumentazioan aipatzen diren hainbat kontzeptu argituko

dizkizugu. Zalantzarik izanez gero, galdeiguzu.

Terminoa

Definizioa

Ageriko kontua

Ageriko  kontuetan, titularrak noiznahi eskura ditzake
gordailututako fondoak, denbora-mugarik eta penalizaziorik gabe.
Kontu mota hau eguneroko eragiketetarako, batik bat, erabiltzen
da, hala nola diru-sarrerak, ordainketak eta transferentziak
egiteko. Ageriko kontuen adibide ohikoak dira kontu korronteak
eta berehalako erabilgarritasuna duten aurrezki-kontuak.

Kontsumoko arbitraje-
batzordea

Kontsumitzaileen eta enpresaburu, saltoki edo profesionalen
artean sortzen diren desadostasun ekonomikoak edo antzekoak
ebazten ditu.

Jasanarazi

Zerga bat, kostu bat eta abar hasieran ordaintzen duena ez den
beste pertsona bati ordainaraztea edo ondorioak beste pertsona
batengan izan ditzan egitea.

Urteko Tasa Baliokidea
(UTB)

"Ordainsariaren guztizkoa" bezala da; bankuak zure diruagatik
zenbat ordaintzen dizun adierazten du, ehunekotan. Bankuak
ordaintzen dizun interes-tasa ez ezik, beste kostu batzuk ere
sartzen dira, hala nola kontuari edo eperako gordailuari lotutako
komisioak edo gastuak. Kontu edo eperako gordailuen arteko
konparazioak egiteko modurik erabilgarriena da; izan ere, kontu
edo gordailu bakoitzaren urteko ordainsariaren guztizkoa
(ehunekotan) adierazten dizu, zuretzat egokiena den kontua edo
gordailua zein den jakinda har ditzazun erabakiak.

Laburbilduz, UTBa da zure dirua urtebetez gordetzeagatik
bankuak benetan zenbat ordaintzen dizun adierazten dizun
neurria.

ITN edo Interes Tasa
Nominala (urtekoa)

Bankuak kontu edo gordailu batengatik ordaintzen dizun interes-
tasa da, beste gastu edo komisio batzuk kontuan izan gabe.
UTBaren eta ITNaren arteko aldea da ITNa UTBaren barruan
dagoela, kontuari edo gordailuari lotutako gainerako kostuekin
batera, hala nola komisioak edo beste edozein gastu. Kontu edo
gordailu batek ez badu inolako komisiorik edo lotutako bestelako
gasturik, ITNa eta UTBa berdinak izango dira. Kontuak edo
gordailuak komisiorik edo gasturik badu, UTBa ITNa baino
txikiagoa izango da.




